
Համաձայն Հայաստանի Հանրապետության քաղաքացիական օրենսգրքի  605-րդ հոդվածի, «Բաժնետիրական ընկերությունների մասին» Հայաստանի Հանրապետության օրենքի 67-րդ հոդվածի 1-ին մասի «ը» ենթակետի և 68-րդ հոդվածի 7-րդ մասի` Հայաստանի Հանրապետության կառավարությունը  որոշում է.

1. Թույլատրել «Հայկական ատոմային էլեկտրակայան» փակ բաժնետիրական ընկերությանը (այսուհետև` ընկերություն) սեփականության իրավունքով իրեն պատկանող` 216.6մլն դրամ հաշվեկշռային արժեք (2010թ. նոյեմբերի 1-ի դրությամբ) ունեցող` Արմավիրի մարզի Մեծամոր քաղաքի 39 հասցեում գտնվող 3623.2 քառ. մետր ընդհանուր տարածքով (որից բնակելի` 3572 քառ. մետր) բնակելի բազմաբնակարանային շենքով (այսուհետև` գույք), վճարել ընկերության կողմից տեղաբաշխված` պետությանը պատկանող համապատասխան թվով բաժնետոմսերի` Հայաստանի Հանրապետության օրենսդրությամբ սահմանված կարգով ձեռքբերման դիմաց:

2. Ընկերության կողմից ձեռք բերված բաժնետոմսերի մարումից հետո Հայաստանի Հանրապետության օրենսդրությամբ սահմանված կարգով համապատասխան չափով նվազեցնել ընկերության կանոնադրական կապիտալը` բաժնետոմսերի անվանական արժեքի փոքրացման միջոցով:

3. Հայաստանի Հանրապետության կողմից ձեռք բերված` սույն որոշման 1-ին կետում նշված գույքն ամրացնել «Հայաստանի Հանրապետության կառավարությանն առընթեր պետական գույքի կառավարման վարչության  աշխատակազմ» պետական կառավարչական հիմնարկին:

4. Ավելացված արժեքի հարկի վճարումն իրականացնել «Հայաստանի Հանրապետության 2011թ. պետական բյուջեի մասին» Հայաստանի Հանրապետության օրենքի 9-րդ հոդվածի 9-րդ մասի համաձայն:

5. Հայաստանի Հանրապետության կառավարությանն առընթեր պետական գույքի կառավարման վարչության պետին `

1) սույն որոշման 1-ին կետում նշված գույքը` նվիրաբերել Հայաստանի Հանրապետության Արմավիրի մարզի Մեծամորի քաղաքային համայնքին` պայմանով, որ վերջինս գույքը որպես բնակելի ֆոնդ իր հերթին պետք է նվիրատվությամբ տրամադրվի ընկերության աշխատակիցներին` համաձայն հավելվածի,

2) ընկերության և Մեծամորի քաղաքային համայնքի ղեկավարի հետ համատեղ սույն որոշումն ուժի մեջ մտնելուց հետո մեկամսյա ժամկետում սահմանված կարգով ապահովել` գույքի հանձնման-ընդունման աշխատանքների կատարումը, նվիրաբերության մասին պայմանագրի կնքումը և գույքի սեփականության իրավունքի պետական գրանցումը` պայմանագրի մեջ նախատեսելով, որ սույն որոշման 3-րդ կետի և 5-րդ կետի 1-ին ենթակետով սահմանված գույքի ամրացման ու նվիրաբերության գործարքներից բխող հանձնման-ընդունման աշխատանքները, գույքային իրավունքների պետական գրանցումները, ինչպես նաև համայնքի և ընկերության աշխատակիցների միջև կնքվող համապատասխան պայմանագրերի կնքման և դրանից բխող գույքային իրավունքների պետական գրանցման հետ կապված վճարներն իրականացվում են ընկերության միջոցների հաշվին:
6. Մեծամորի քաղաքային համայնքի ղեկավարին առաջարկել սույն որոշումն ուժի մեջ մտնելուց հետո երկամսյա ժամկետում ընկերության աշխատակիցների  հետ կնքել նվիրատվության համապատասխան պայմանագրերը:      

Տեղեկանք-հիմնավորում

«Գույք նվիրաբերելու մասին» ՀՀ կառավարության որոշման նախագծի  վերաբերյալ

ՀՀ կառավարության սույն որոշման նախագծի ընդունումը պայմանավորված է «ՀԱԷԿ»  ՓԲԸ-ի հաշվեկշռում գտնվող`  ք. Մեծամորի 39 հասցեում գտնվող` 3623.2  քառ. մետր ընդհանուր տարածք (որից` 3572 քառ. մետրը բնակելի) ունեցող բազմաբնակարանային բնակելի շենքի (այսուհետև` շենք) հետագա քայքայում թույլ չտալու, լրացուցիչ պահպանման ծախսեր չկատարելու և որ կարևորն է` ընկերության աշխատակիցների բնակարանային հարցի կարգավորման անհրաժեշտությամբ:

Որոշման նախագծով առաջարկվում է «ՀԱԷԿ» ՓԲԸ-ի սեփականությունը հանդիսացող շենքով (որն ունի 90% պատրաստվածության աստիճան և բաղկացած է երկու, երեք սենյականոց թվով 50 բնակարաններից) վճարել ընկերության կողմից տեղաբաշխված` պետությանը պատկանող համապատասխան թվով բաժնետոմսերի հետ գնման (ձեռք բերման) դիմաց, որի արդյունքում շենքի հաշվեկշռային արժեքի չափով կնվազի ընկերության կանոնադրական կապիտալը (բաժնետոմսերի անվանական արժեքի փոքրացման միջոցով), իսկ շենքի սեփականության իրավունքը կանցնի պետությանը:

Շենքի շինարարությունը սկսել է 1990թ. մարտ ամսից` ԽՍՀՄ էներգետիկայի և էլեկտրաֆիկացման նախարարության 1986թ. որոշման (արձանագրություն N12) հիման վրա`  ՀԱԷԿ-ի ընդլայնման ծրագրի շրջանակներում: Շենքի բնակարանները պետք է բաշխվեին ՀԽՍՀ «Բնակարանային օրենսգրքի» համաձայն` ՀԱԷԿ-ի բնակարանի կարիք ունեցող աշխատակիցներին: Շենքի կառուցման աշխատանքները դադարեցվել են 2001թ. դեկտեմբեր ամսին: Որոշման նախագծի հավելվածում նշված` «ՀԱԷԿ» ՓԲԸ-ի բնակարան ստացող աշխատակիցների ցուցակը որոշվել է ընկերության տնօրինության կողմից` վերջինիս հաստատած կանոնակարգի համաձայն:

Որոշման նախագծի 3-րդ և 5-րդ կետերով շենքը ամրացվում է ՀՀ կառավարությանն առընթեր պետական գույքի կառավարման վարչությանը` Մեծամորի քաղաքային համայնքին նվիրաբերելու և վերջինիս կողմից էլ որպես բնակելի ֆոնդ «ՀԱԷԿ» ՓԲԸ-ի աշխատակիցներին (համաձայն որոշման հավելվածի) նվիրաբերելու համար: Միաժամանակ որոշման նախագծով սահմանվում է, որ շենքի հանձնման-ընդունման, սեփականության իրավունքների պետական գրանցման հետ կապված ծախսերը կկատարվեն «ՀԱԷԿ» ՓԲԸ-ի միջոցների հաշվին:

Որոշման նախագիծը մշակվել է ՀՀ էներգետիկայի և բնական պաշարների նախարարության աշխատակազմում: Որոշման նախագծի ընդունմամբ ակնկալվում է լուծել «ՀԱԷԿ» ՓԲԸ-ի թվով 50 աշխատակիցների սոցիալական կարևոր` բնակելի տարածքներով ապահովելու հարցը:
ՏԵՂԵԿԱՆՔ
«Գույք նվիրաբերելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Գույք նվիրաբերելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Գույք նվիրաբերելու մասին»  ՀՀ կառավարության որոշման նախագծի
ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական 

ավելացման կամ նվազեցման վերաբերյալ
«Գույք նվիրաբերելու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

Ամփոփ տեղեկանք

«Գույք նվիրաբերելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ

	Եզրակացություն

	1
	ՀՀ ֆինանսների նախարարություն

(25.11.2010թ. N1/4.4-Ե/9353-10)
	Դիտողություններ և առաջարկություններ չկան:
	

	2
	ՀՀ ԿԱ պետական գույքի կառավարման վարչություն (23.11.2010թ. NԵ2-4381)
	Դիտողություններ և առաջարկություններ չկան:
	

	3
	ՀՀ արդարադատության նախարարություն (03.12.2010թ. N01/4733-10)
	Առաջարկություններ չկան:
	

	4
	ՀՀ ԿԱ անշարժ գույքի կադաստրի պետական կոմիտե
(28.12.2010թ. NԵ/7.2/5543-10)
	Առաջարկություններ և առարկություններ չկան:
	

	5
	ՀՀ կառավարության աշխատակազմի ֆինանսատնտեսագիտական վարչություն
	1. Մանրամասնել նախագծի հիմնավորումը, մասնավորապես հստակեցնել, թե նախագծում   նշված գույքը ի սկզբանե ինչ նպատակով էր կառուցվել, նախկինում ինչ իրավունքով և իրավական մեխանիզներով էր ենթակա հանձնման համապատասխան ընկերության աշխատակիցներին:

2. Անհարժեշտ է նախագծում ներառել նաև գույքը նվիրաբերությամբ ստացող  ընկերության աշխատակիցների հստակ  ցուցակը:  


	Ընդունվել է:

Ընդունվել է:














